
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի ԹԻՎ 1675-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2012 թվականի դեկտեմբերի 27-ի «Պետական գույքն օտարելու մասին» թիվ 1675-Ն որոշման /այսուհետ՝ Որոշում/ մեջ կատարել հետևյալ փոփոխությունները՝
1) Որոշման 2-րդ կետի 2-րդ ենթակետը շարադրել հետևյալ խմբագրությամբ.
«2) որ գույքի, հողամասի պետական բաժնեմասի առուվաճառքի գինը կազմում է  21,282,422.068 հազ. դրամ ՀՀ դրամ, որը համարժեք է 50,852.840 հազ. ԱՄՆ դոլարին՝ ըստ ՀՀ կենտրոնական բանկի կողմից 27.03.2013թ.-ի դրությամբ հրապարակված ԱՄՆ դոլարի միջին փոխարժեքի: Ընդ որում, սույն ենթակետով նախատեսված առուվաճառքի գինը ներառում է՝
ա. հողամասի պետական բաժնեմասի կադաստրային արժեքը՝ 235,680.0 հազ. դրամի չափով,
բ. գույքի արժեքի որոշման ծախսը՝ 825.456 հազ. դրամի չափով (ներառյալ ավելացված արժեքի հարկը), և 
գ. առուվաճառքի գնի կազմում ոչ դրամական միջոցներով վճարվող մասի` Վարչության նկատմամբ հաշվարկվող ավելացված արժեքի հարկը: 
[bookmark: _GoBack]2) Որոշման 3-րդ կետի 4-րդ ենթակետում «երեք տարի հետո նույն ամսաթվին՝ գույքի հանձնում-ընդունումից հետո 10-օրյա ժամկետում» բառերը փոխարինել «երեք տարի վեց ամսվա ընթացքում, բայց ոչ ուշ քան Գույքի հանձնում-ընդունումն իրականացվելուց հետո 10 օրվա ընթացքում» բառերով:
2. Հայաստանի Հանրապետության կառավարությանն առընթեր պետական գույքի կառավարման վարչության պետ Արման Սահակյանին՝ սույն որոշումն ուժի մեջ մտնելուց հետո 10-օրյա ժամկետում կնքել «Տանգո» ՓԲԸ-ի հետ կնքված պայմանագրում սույն որոշումից բխող՝ պայմանագրի փոփոխման մասին համաձայնագիր՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման՝ «Տանգո» ՓԲԸ-ի միջոցների հաշվին:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:




ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի ԹԻՎ 1675-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
 
Հիմք ընդունելով ՀՀ կառավարության 27.12.2012թ. թիվ 1675-Ն որոշումը /այսուհետ՝ Որոշում/՝ 28.03.2013թ. Հայաստանի Հանրապետության, որի անունից հանդես է եկել ՀՀ պետական գույքի կառավարման վարչությունը, և «Տանգո» ՓԲԸ-ի /այսուհետ՝ Ընկերություն/ միջև կնքվել է Երևան քաղաքի Կառավարական  թիվ 2 մասնաշենք հասցեում գտնվող՝ 14241,9 քառ. մետր մակերեսով շենք-շինությունների և դրանց սպասարկման ու օգտագործման համար հատկացված հողամասի պետական բաժնեմասի օտարման մասին պայմանագիր: Պայմանագրով գույքի օտարման գին է նախատեսվել  51,270,840 ԱՄՆ-ի դոլարին համարժեք ՀՀ դրամը, որը նախատեսված էր նաև Որոշման 2-րդ կետի 2-րդ ենթակետով: 
Ընկերությունը, մինչ օրս իրականացրել է  39,564,843 ԱՄՆ դոլարին համարժեք դրամի վճարում և  վճարման ենթակա մնացորդ գումարը կազմում է 11,705,997 ԱՄՆ դոլարին համարժեք դրամ:
Սույն թվականի հուլիսի 20-ի թիվ 4/TNG/16 գրությամբ ՀՀ ԿԱ պետական գույքի կառավարման վարչություն է դիմել «Տանգո» փակ բաժնետիրական ընկերությունը՝ առաջարկելով նվազեցնել Կառավարական թիվ 2 շենքի համար վերոնշյալ պայմանագրով նախատեսված վերջին վճարումից` 11,705,997 ԱՄՆ դոլարից 418,000 ԱՄՆ դոլարը, ինչպես նաև փոփոխել գնի մնացորդի վճարման վերջնաժամկետը, քանի որ ՀՀ-ն ուշացրել է քննարկվող գույքի հանձնումն ընկերությանը և մինչ օրս գույքը հանձնված չէ վերջինիս:
Նշված առաջարկությանը 22.07.2016թ. ՀՀ վարչապետի հանձնարարականով տրվել է համաձայնություն:
Հաշվի առնելով վերոգրյալը՝ նախագծով առաջարկվում է Որոշման մեջ կատարել Գույքի առուվաճառքի գինը 418,000 ԱՄՆ դոլարին համարժեք ՀՀ դրամ գումարով նվազեցնելու և գնի մնացորդի վճարման վերջնաժամկետը վեց ամիս ժամկետով երկարաձգելու վերաբերյալ համապատասխան փոփոխություններ՝ պայմանավորված գույքը ընկերությանը հանձնելու գործընթացի ձգձգմամբ:

Հայաստանի Հանրապետության կառավարության 2012 թվականի դեկտեմբերի 27-ի N 1675-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա:

Հայաստանի Հանրապետության կառավարության 2012 թվականի դեկտեմբերի 27-ի N 1675-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում եկամուտների և ծախսերի ավելացում կամ նվազում չի նախատեսվում:



